
Äntwert vun der Madamm Ministesch fir Gesondheet a sozial Sécherheet op d'parlamentaresch 
Fro n° 4676 vum 25. August 2026 vun der honorabeler Deputéierte Madamm Alexandra Schoos. 

1. Huet d’Regierung Kenntnis vun de rezent an den USA publizéierten Opzeechnunge vum
DokterAnthony Fauci an den domat verbonnenen Ënnersichunge vum US-Senat? Wéi bewäert
si hirAuthentizitéit a Relevanz a ginn eventuell nei Erkenntnisser vun den zoustännege Servicer
analyséiert?

2. Wéi eng Informatioune louchen der Regierung tëscht Januar 2020 an Dezember 2021 iwwer
denUrsprong vum SARS-CoV-2 vir, besonnesch säitens der Weltgesondheetsorganisatioun
(WHO), demEuropean Centre for Disease Prevention and Control (ECDC), der Europäescher
Kommissioun anauslännesche Gesondheetsautoritéiten?

3. War d’Regierung 2020 iwwer d’Hypothees vun engem méigleche Labo-Tëschefall informéiert?
Wa jo, wéini a vu wéi engen Institutiounen? Wéi gouf dës Informatioun vun der Regierung
evaluéiert?

4. Goufen tëscht 2020 an 2022 Notizen, Rapporten, Avisen oder Protokoller iwwer den Ursprong
vum SARS-CoV-2 erstallt oder empfaangen? Wa jo, sinn dës integral archivéiert a kënnen si der
Chamber zur Verfügung gestallt ginn?

5. Op wéi enge wëssenschaftlechen Etüden, internationalen Empfeelungen, Modellrechnungen
oder Expertenavise baséieren d’Kontakt- a Versammlungsbeschränkungen,
d’Ofstandsreegelen, d’Maskeflicht, d’Aschränkung vun Aktivitéiten, d’Schoulmesuren an
d’Zougangsreegelen nom Impf-, Geneesenen- oder Teststatus?

6. Kann d’Regierung fir déi eenzel Mesuren uginn, ob si sech bei hirer Aféierung op geséchert
wëssenschaftlech Donnéeën, Modellrechnungen oder op de Virsiichtsprinzip baséiert hunn?

7. Wéi goufen d’Effikassitéit an d’Proportionalitéit vun de Mesurë reegelméisseg reevaluéiert?
Wéi eng Institutiounen oder Expertegruppen hunn dës Evaluatioune gemaach? Sinn hir
Analysen ëffentlech zougänglech?

8. A wéi engem Mooss hunn déi lëtzebuergesch Autoritéiten international Empfeelungen
eegestänneg evaluéiert? Louchen hinnen déi jeeweileg wëssenschaftlech Grondlagen dobäi
ëmmer integral vir?

9. Wéi gouf an de berodende Gremie mat divergente wëssenschaftleche Meenungen ëmgaangen?
Sinn d’Diskussiounen an d’Grënn fir d’Bäibehalen oder d’Verwerfe vun eenzelen Hypotheesen
an Empfeelungen dokumentéiert?

10. Geet d’Regierung dervun aus, datt déi wëssenschaftlech Onsécherheeten am Zesummenhang
mat Covid-19 ëmmer transparent genuch kommunizéiert goufen? Wann net, wéi eng Léieren
zitt d’Regierung doraus?

11. Wéi eng Mesurë vun 2020 bis 2022 betruecht d’Regierung haut als däitlech, begrenzt oder net
noweisbar effikass? Bei wéi enge Mesuren ass d’Verhältnis tëscht Notzen an negativen
Auswierkunge weiderhin onkloer?

12. Entsprécht d’Evaluatioun vun der Lëtzebuerger Covid-19-Politik, déi d’Organisatioun fir
wirtschaftlech Zesummenaarbecht an Entwécklung (OECD) 2022 publizéiert huet, nach dem
aktuelle Stand vun de wëssenschaftlechen Erkenntnisser?

13. Plangt d’Regierung eng nei an onofhängeg wëssenschaftlech Evaluatioun vun der Gestioun vun 
der Pandemie, déi nei Erkenntnisser zanter 2022, d’Effikassitéit vun de Mesuren an hir 
gesondheetlech, psychologesch, sozial, ekonomesch a pedagogesch Konsequenze 
berécksiichtegt? 

14. Sinn nach all d’Dokumenter integral archivéiert, déi direkt oder indirekt als Grondlag fir déi 
politesch Entscheedunge gedéngt hunn, dorënner Avisen, Experterapporten, 
Reuniounsprotokoller, Modellrechnungen a relevant Echangë mat internationalen 
Organisatiounen, Ministeren an Administratiounen?  

15. Ass d’Regierung bereet, dës Dokumenter ënner Beuechtung vum Dateschutz an eventuelle 
Vertraulechkeetsflichten ëffentlech zougänglech ze maachen, fir eng ëmfaassend 
wëssenschaftlech a parlamentaresch Opaarbechtung ze erméiglechen? Wann net, ass 
d’Regierung bereet, déi entspriechend Dokumenter der zoustänneger Chamberskommissioun 
zougänglech ze maachen? 

Dës Regierung bewäert net d‘Authentizitéit oder d‘Relevanz vun internationale Medieberichter. 

D’Regierung huet den Éischte Pouvoir zu all Moment iwwert d’Evolutioun vun der sanitärer Kris 
informéiert. D‘Decisioune goufen op Basis vun den deemoleg verfügbaren Informatioune geholl. Dëst 
gouf och deementspriechend an a voller Transparenz kommunizéiert.   

D‘Rapporte vun de verschiddenen berodende Gremien déi als Diskussiouns- an Decisiounsbasis dem 
Regierungsrot zur Verfügung stoungen, goufen och dem Bureau vun der Chamber zur Verfügung gestallt. 
D‘Gesetz vum 17. August 2018 iwwert den Archivage public, dat sech och op d’Chamber applizéiert, 
reegelt d’Modalitéite vum Archivage vun dësen Dokumenter1.  

Parallel dozou huet d’Regierung reegelméisseg Retrospektive mat de Statistike publizéiert. Dës sinn um 
Site vun der Regierung ëffentlech ze fannen2. Déi réi Donnéeë sinn op de Portail OpenData ropgeluede 
ginn a sinn do fir jiddereen zougänglech3. 

An hirem Rapport iwwert Covid Mesurë seet d’Cellule scientifique vun der Chamber selwer heizou: 
« L’échange d’idées et le dialogue continu avec de nombreux acteurs et entités multidisciplinaires (e.a. la 
« Taskforce COVID-19 », le « groupe ad hoc d’experts », le Conseil supérieur des maladies infectieuses, la 
Commission nationale d’éthique) ont permis d’étudier et de considérer une grande diversité d’aspects et 
de données probantes lors de l’élaboration des politiques publiques. » 4. An dëser Note gëtt och 
detailléiert d’Zesummenaarbecht mat internationalen Institutiounen a Partner beschriwwen. Déi ganz 
Note ass hei nozeliesen: https://www.chd.lu/fr/note_de_recherche_covid 

Wat d’Evaluatioun vun de Mesuren ugeet, gëtt op de Rapport vun der OECD verwisen. De ganze Rapport, 
inklusiv der Timeline wéini wat op wéi enger Basis decidéiert gouf, der kritescher Ausernanersetzung 
heivun an de Léieren déi gezu kënne ginn ass hei ze fannen: 

 
1 Méi Informa�ounen zum Archivage vun der Chamber sinn hei ze fannen: htps://www.chd.lu/fr/archives-tableau-de-tri. 
2 htps://gouvernement.lu/fr/actualites/toutes_actualites.html  
3 htps://data.public.lu/fr/organiza�ons/ministere-de-la-sante-et-de-la-securite-sociale/#/datasets  

4 M. Pauly et C. Penny, « La pandémie COVID-19 au Luxembourg : Analyses et rapports de l’impact des mesures socio-politiques et sanitaires ». 
Cellule scientifique de la Chambre des Députés, Luxembourg, 5 août 2024  

https://www.chd.lu/fr/note_de_recherche_covid
https://www.chd.lu/fr/archives-tableau-de-tri
https://gouvernement.lu/fr/actualites/toutes_actualites.html
https://data.public.lu/fr/organizations/ministere-de-la-sante-et-de-la-securite-sociale/#/datasets


 

 

https://www.oecd.org/content/dam/oecd/fr/publications/reports/2022/10/evaluation-des-reponses-
au-covid-19-du-luxembourg_ca497252/c9358848-fr.pdf 

Et ass net virgesinn dës onofhängeg Evaluatioun a Fro ze stellen. 

 

Lëtzebuerg, den 1. September 2026 

D'Ministesch fir Gesondheet 
a sozial Sécherheet 

(s.) Martine Deprez 

